
Matta 12:28 Meɛna ma yella nekkini s Ṛṛuḥ n Ṛebbi i ssufuɣeɣ legnun, ihi 
tagelda n Ṛebbi atan tewweḍ-ed armi d ɣuṛ-wen.

Matta 28:19 Ṛuḥet ɣer tmura meṛṛa n ddunit, slemdet imdanen iwakken ad 
uɣalen d inelmaden-iw, ad twaɣedsen s yisem n Baba Ṛebbi, s yisem n Mmi-
s akk-d yisem n Ṛṛuḥ iqedsen.

Marc 1:10 Akken i d-iffeɣ seg waman, iwala igenwan ldin, Ṛṛuḥ iqedsen isubb-ed
fell-as s ssifa n tetbirt.

Marc 13:11 M'ara kkun-ẓẓuɣṛen a kkun awin ɣer ccṛeɛ, ur xeddmet ara anezgum
ɣef wayen ara tinim; init-ed kan ayen ara wen-d-yasen di teswiɛt-nni, axater 
mačči d kunwi ara imeslayen lameɛna d Ṛṛuḥ iqedsen.

Luqa 2:26 Iweḥḥa-yas-ed belli ur itmettat ara alamma yeẓra Lmasiḥ n Sidi 
Ṛebbi.

Luqa 4:1 Mi d- yuɣal Sidna Ɛisa seg wasif n Urdun, Ṛṛuḥ iqedsen yewwi-t ɣer 
unezṛuf.

Luqa 4:18-21 Ṛṛuḥ n Sidi Ṛebbi yers-ed fell-i, axater yextaṛ-iyi iwakken ad 
beccṛeɣ lexbaṛ n lxiṛ i yimeɣban, ad beccṛeɣ i yimeḥbas tilelli, iwakken a d-
rreɣ iẓri i yiderɣalen, a d kkseɣ lḥif ɣef wid itwaḍelmen, 19 ad beccṛeɣ ɣef 
wuseggas i deg ara d-issers Sidi Ṛebbi ṛṛeḥma ines. 20 Ijmeɛ taktabt-nni, 
yerra-t i uqeddac, imiren yeqqim. Wid akk yellan di lgameɛ ččan-t s wallen. 
21 Dɣa yenna-yasen: Ayen i wen-d-ɣṛiɣ akka, atan yedṛa-d gar-awen ass-agi!

Luqa 12:11,12 M'ara kkun-awin ad ḥekmen fell-awen di legwameɛ zdat lecyux d 
lḥekkam, ur txemmimet ara amek ara tsellkem iman-nwen neɣ ɣef wayen ara 
d-tinim, 12 axater d Ṛṛuḥ iqedsen ara wen-d-ifken di teswiɛt-nni ayen ilaqen a
t-id-tinim.

Yuḥenna 7:38,39 Akken yura di lkutub: D isaffen n waman ara d-itfeggiḍen seg-
s. 39 Sidna Ɛisa yenna-d ayagi ɣef Ṛṛuḥ iqedsen ara yeččaṛen ulawen n wid 
yumnen yis. Di lweqt-nni, Ṛṛuḥ iqedsen mazal ur d-ittunefk ara axater Sidna 
Ɛisa werɛad yekcim tamanegt-is.

Yuḥenna 14:16,17 Nekk ad ssutreɣ i Baba a wen-d-yefk Amɛiwen nniḍen ara 
yilin yid-wen i dayem: 17 d Ṛṛuḥ n tidet, win akken ur tezmir ddunit a t-teqbel 
axater ur t-twala ur t-tessin. Kunwi tessnem-t axater yella yid-wen yerna ad 
yili deg-wen.

Yuḥenna 14:26 Lameɛna Amɛiwen, Ṛṛuḥ iqedsen ara d-iceggeɛ Baba s yisem-
iw, a wen-isselmed kullec yerna a wen-d-ismekti ayen akk i wen-d-nniɣ

Yuḥenna 16:7,8 A wen-iniɣ tidet, yelha-yawen ma ṛuḥeɣ axater m'ur ṛuḥeɣ ara, 
amɛiwen ur d-yettas ara ɣuṛ-wen, meɛna ma ṛuḥeɣ a wen t-id-ceggɛeɣ. 8 



M'ara d-yas, a d-isbeggen i yemdanen belli ɣelten ɣef wayen yeɛnan ddnub, 
lḥeqq, d lḥisab n Ṛebbi.

Yuḥenna 16:13-15 Asm'ara d-yas Ṛṛuḥ n tidet, a kkun-iseddu di tidet akken tella,
ayen ara wen-d-yini mačči s ɣuṛ-es i d-yekka meɛna a d-immeslay ɣef wayen 
akk i gesla yerna a kkun id-ixebbeṛ ɣef wayen akk ara yedṛun ɣer zdat. 14 A 
d-isbeggen tamanegt-iw axater s ɣuṛ-i ara d-yawi wayen akk ara wen-d-yini. 
15 Ayla n Baba d ayla-w ula d nekk. Daymi i wen-d-nniɣ s ɣuṛ-i ara d-yawi 
wayen akk ara wen-d-yini.

Yuḥenna 20:21,22 M'ara d-tarew tmettut tettenɛettab atas di teswiɛt-nni, 
lameɛna akken kan ara twali llufan-is ilul-ed tettu lqeṛḥ-is imi lfeṛḥ-is d 
ameqqran. 22 Kunwi daɣen aql-ikkun tetwaqeṛḥem tura meɛna a d-uɣaleɣ a 
kkun-zṛeɣ, imiren ulawen-nwen ad ččaṛen d lfeṛḥ; lfeṛḥ-agi yiwen ur izmir a 
wen t-yekkes.

Lecɣal 1:2 Uqbel ad itwarfed, yefka lumuṛat-is s Ṛṛuḥ iqedsen i wid i gextaṛ ad 
ilin d ṛṛusul.

Lecɣal 1:5 «Yeḥya isseɣḍas imdanen deg aman, ma d kunwi, di kra n wussan 
at-tetwaɣeḍsem s Ṛṛuḥ iqedsen.»

Lecɣal 1:8 Kunwi a wen-d-tettunefk tezmert n Ṛṛuḥ iqedsen ara d-yersen fell-
awen, imiren at-tilim d inigan-iw di temdint n Lquds, di tmurt n Yahuda t-tmurt 
n Samarya, at-tawḍem alamma d ixfawen n ddunit.

Lecɣal 2:1-4 Ass n Lɛid n wass wis xemsin, inelmaden llan nnejmaɛen akk deg 
yiwen n wemkan. 2 Taswiɛt kan, yekka-d yiwen n lḥess ameqqran seg igenni 
am waḍu igehden, yeččuṛ akk axxam-nni anda qqimen. 3 Sehṛen-asen-d am 
akken d ilsawen n tmes itemfaṛaqen wway gar-asen, rsen-d ɣef yal yiwen deg
sen. 4 Sčuṛen akk s Ṛṛuḥ iqedsen, bdan tmeslayen s tutlayin nniḍen, yal 
yiwen seg-sen iheddeṛ s tutlayt i s-d-yefka Ṛṛuḥ iqedsen.

Lecɣal 2:17-19 Sidi Ṛebbi yenna-d: Deg ussan ineggura a d-sserseɣ Ṛṛuḥ-iw ɣef
yemdanen meṛṛa; arrac-nwen d yessi-twen a d-tcirin ayen ara sen-d-
txebbiṛeɣ, ilmeẓyen-nwen a sen-d-tweḥḥiɣ, imɣaṛen-nwen a sen-d-
mmeslayeɣ di tirga. 18 Anɛam, deg ussan-nni a d-smireɣ Ṛṛuḥ-iw ɣef 
yiqeddacen-iw t-tqeddacin-iw, a d-ciren s wayen ara sen-d-txebbiṛeɣ. 19 Deg 
igenni ad xedmeɣ leɛgayeb, di lqaɛa a d-sekneɣ licaṛat yessewhamen: 
idammen, times d usigna n ddexxan. (Yuwil 2:28,29)

Lecɣal 2:33 Mi getwarfed ɣer uyeffus n Sidi Ṛebbi, yettunefk-as Ṛṛuḥ iqedsen i 
s-yewɛed Baba Ṛebbi, netta ismar-it-id fell-aɣ; d ayen i teslam, i twalam.

Lecɣal 2:38 Butrus yerra-yasen: Tubet, beddlet tikli! Mkul yiwen deg-wen ad 
yetwaɣḍes s yisem n Sidna Ɛisa Lmasiḥ iwakken a wen-twasemmḥen 
ddnubat-nwen, yerna a wen-d yettunefk Ṛṛuḥ iqedsen.

Lecɣal 4:31 Mi fukken taẓallit, amkan-nni anda nnejmaɛen yergagi; ččuṛen akk s
Ṛṛuḥ iqedsen, bdan tbecciṛen awal n Sidi Ṛebbi s ttmana mbla tugdi.



Lecɣal 8:15-17 Mi wwḍen ɣuṛ-sen, dɛan fell asen ɣer Sidi Ṛebbi iwakken a sen-
d-yefk Ṛṛuḥ iqedsen; 16 axater mazal ur d-iris ula ɣef yiwen deg-sen, 
twaɣeḍsen kan deg aman s yisem n Sidna Ɛisa. 17 Butrus akk-d Yuḥenna 
ssersen ifassen-nsen fell-asen, dɣa yettunefk asen-d Ṛṛuḥ iqedsen.

Lecɣal 8:39 Mi d-ffɣen seg waman, Ṛṛuḥ n Sidi Ṛebbi yerfed Filbas, yexfa ger 
wallen uneɣlaf-nni. Aneɣlaf-nni ikemmel abrid-is s lfeṛḥ; (1 Igelliden 18:12)

Lecɣal 9:31 Tajmaɛt n watmaten yellan di tmura n Yahuda d Jlili akk-d Samarya 
tethenna, tettimɣuṛ di liman, tetteddu s tugdi n Sidi Ṛebbi, tetnerni s 
lemɛawna n Ṛṛuḥ iqedsen.

Lecɣal 10:44,45 Urɛad ifuk Butrus ameslay mi d-yers Ṛṛuḥ iqedsen ɣef wid akk 
yellan dinna, i gesmeḥsisen i wawal n Sidi Ṛebbi. 45 Wid i geddan d Butṛus, 
yellan d at Isṛail yumnen s Lmasiḥ, dehcen, wehmen imi d-yettunefk Ṛṛuḥ 
iqedsen ula i wid ur nelli ara n wat Isṛail.

Lecɣal 11:15 Mi bdiɣ ameslay, Ṛṛuḥ iqedsen yers-ed fell-asen, akken i d-yers 
fell-aɣ ass amezwaru.

Lecɣal 13:52 Ma d inelmaden ijdiden, ččuṛen d lfeṛḥ akk-d Ṛṛuḥ iqedsen.
Lecɣal 19:6 Akken yessers Bulus ifassen-is fell-asen, ikcem-iten  Ṛṛuḥ iqedsen, 

bdan heddṛen s tutlayin ur netwassen ara, yerna tcaren-d ayen i sen-d-yusan
sɣuṛ Sidi Ṛebbi.

Lecɣal 20:23 Si temdint ɣer tayeḍ, Ṛṛuḥ iqedsen itxebbiṛ-iyi-d belli tṛagun-iyi 
leḥbus d wussan n ddiq.

Ṛuman 5:5 Asirem-agi ulac deg-s lexdeɛ, axater leḥmala n Sidi Ṛebbi teẓẓa deg 
ulawen-nneɣ s Ṛṛuḥ iqedsen i ɣ-d-yettunefken;

Ṛuman 8:9 Ma d kunwi mačči s ttbiɛa n wemdan i tetteddum lameɛna tetteddum
s lebɣi n Ṛṛuḥ iqedsen axater Ṛṛuḥ n Sidi Ṛebbi izdeɣ deg-wen. Win deg ur 
yezdiɣ ara Ṛṛuḥ n Lmasiḥ ur yelli ara d ayla-s.

Ṛuman 8:13-16 Ma yella tɛacem s lebɣi n ttbiɛa nwen atan at-temtem, lameɛna 
ma tɣelbem lebɣi n ttbiɛa-nwen s Ṛṛuḥ iqedsen, at-tidirem. 14 Axater wid 
iteddun s Ṛṛuḥ n Sidi Ṛebbi, d nutni i d arraw n Ṛebbi. 15 Ṛṛuḥ i wen-d-
ittunefken mačči d Ṛṛuḥ ara kkun-irren d aklan iwakken at-tɛicem di tugdi, 
meɛna d Ṛṛuḥ iqedsen i kkun-irran d arraw n Ṛebbi, yis i nezmer a nessiwel i 
Sidi Ṛebbi: «A baba-tneɣ!» 16 D Ṛṛuḥ n Sidi Ṛebbi s yiman-is i d-iḥeqqeqen 
deg wulawen-nneɣ belli nuɣal d arraw n Sidi Ṛebbi.

Ṛuman 8:26 Akken daɣen Ṛṛuḥ iqedsen ittas-ed a ɣ iɛiwen nukni ixussen di 
tezmert, axater ur nessin ara a neẓẓal akken ilaq; lameɛna Ṛṛuḥ iqedsen s 
yiman-is ideɛɛu ɣer Ṛebbi ɣef ddemma-nneɣ, s nnehtat iwumi ur yezmir yimi 
a tent-id-yini s imeslayen;

Ṛuman 15:13 Sidi Ṛebbi yellan d Bab n usirem a d-issers fell-awen lfeṛḥ d lehna
s liman i tesɛam deg-s, iwakken ul-nwen ad iččaṛ d asirem s tezmert n Ṛṛuḥ 
iqedsen.



Ṛuman 15:19 S licaṛat d lbeṛhanat i d-ideṛṛun s tezmert n Ṛṛuḥ iqedsen, i 
beccṛeɣ lexbaṛ n lxiṛ n Lmasiḥ si temdint n Lquds armi t-tamurt n Illirya di 
mkul amkan.

1 Kurintus 2:10-13 Sidi Ṛebbi ibeggen-aɣ-t-id i nukni s Ṛṛuḥ iqedsen. Axater 
Ṛṛuḥ iqedsen yezmer ad iẓer ulamma d lecɣal yeffren n Sidi Ṛebbi. 11 Anwa i
geẓran ayen yellan deg wul n wemdan? Anagar ṛṛuḥ-ines i geẓran ayen 
yellan deg wul-is. Yiwen ur yessin daɣen ixemmimen n Ṛebbi anagar Ṛṛuḥ n 
Sidi Ṛebbi. 12 Nukni mačči d ṛṛuḥ n ddunit i neqbel, meɛna d Ṛṛuḥ i d-yekkan
s ɣuṛ Sidi Ṛebbi, iwakken a nissin ayen akk i ɣ-d-yefka s ṛṛeḥma-ines. 13 
Nukni ur netmeslay ara s yimeslayen i tesselmad tmusni n wemdan, meɛna 
netmeslay s yimeslayen i ɣ-isselmad Ṛṛuḥ n Sidi Ṛebbi. Akka i nessefham 
tidet n Ṛṛuḥ iqedsen i wid yesɛan Ṛṛuḥ-agi.

1 Kurintus 3:16 Ur teẓrim ara belli kunwi d lgameɛ n Sidi Ṛebbi i tellam? Ur 
teẓrim ara belli Ṛṛuḥ-is yezdeɣ deg-wen?

1 Kurintus 6:11 Akka i llan yakan kra deg-wen uqbel ad amnen. Meɛna ddnub-
nwen yurad, tetwaxtaṛem iwakken at-tilim d ayla n Sidi Ṛebbi, tuɣalem d 
iḥeqqiyen zdat Ṛebbi s yisem n Ssid-nneɣ Ɛisa Lmasiḥ akk-d Ṛṛuḥ iqedsen n 
Sidi Ṛebbi, Illu-nneɣ.

1 Kurintus 12:3 Tura ilaq at-teẓrem belli yiwen ur izmir a d-yini: «ad yetwanɛel 
Ɛisa Lmasiḥ» ma yella s Ṛṛuḥ iqedsen i getmeslay. Daɣen yiwen ur izmir ad 
iched belli Ɛisa Lmasiḥ d Ssid-is, ma yella mačči s Ṛṛuḥ iqedsen i t-id-yenna.

2 Kurintus 3:17 axater Ṛṛuḥ iqedsen, d Ṛṛuḥ n Sidi Ṛebbi. Anda yella Ṛṛuḥ n 
Sidi Ṛebbi, tella tlelli.

2 Kurintus 13:14(13) Ṛṛeḥma n Sidna Ɛisa Lmasiḥ, leḥmala n Sidi Ṛebbi t-tdukli 
i d-ittak Ṛṛuḥ iqedsen ad ilin yid-wen meṛṛa!

Galasya 4:6 Tura imi nuɣal d arraw n Sidi Ṛebbi, ifka-yaɣ-d ɣer wulawen-nneɣ 
Ṛṛuḥ n Mmi-s s wayes i nessawal i Ṛebbi: «Abba»! Yeɛni: a Baba!

Ifasus 1:13,14 Kunwi daɣen mi teslam s lexbaṛ n lxiṛ i wen-d-yewwin leslak, 
tumnem s Lmasiḥ; dɣa Sidi Ṛebbi iḍbeɛ-ikkun s ttabeɛ-ines yellan d Ṛṛuḥ 
iqedsen i gewɛed a wen-t-id yefk. 14 Ṛṛuḥ iqedsen d aɛeṛbun n lweṛt-nneɣ, 
alamma yewweḍ ɣer lekmal-is leslak n wid akk yextaṛ Sidi Ṛebbi. A neḥmed 
ihi Sidi Ṛebbi ɣef tmanegt-agi-ines (lɛaḍima-s ).

Ifasus 2:18 axater yis i nezmer am kunwi am nukni, a nqeṛṛeb meṛṛa ɣer Baba 
Ṛebbi, s yiwen n Ṛṛuḥ iqedsen.

Ifasus 4:30 Ur sseḥzanet ara Ṛṛuḥ iqedsen, axater yis i kkun-iḍbeɛ Sidi Ṛebbi i 
wass i deg ara innekmal leslak-nwen.

1 Tisalunik 4:8 S wakka win ur neqbil ara lewsayat-agi, mačči d amdan i gɛusa, 
meɛna iɛusa Sidi Ṛebbi i wen-d-ittaken Ṛṛuḥ-is iqedsen.

1 Tisalunik 5:19 Ur snusut ara tafat n Ṛṛuḥ iqedsen;
2 Tisalunik 2:13 Ay atmaten ɛzizen ɣer Ṛebbi, ilaq-aɣ a netḥemmid kull ass Sidi 



Ṛebbi fell-awen, axater ixtaṛ-ikkun d imezwura iwakken at-tettusellkem s 
Ṛṛuḥ iqedsen i kkun-iseffan s liman di tidet. (1 But   rus 1:2)

Tit 3:5,6 isellek-aɣ mačči axater d iḥeqqiyen i nella meɛna isellek-aɣ s ṛṛeḥma-s 
tameqqrant; yessared-aɣ si ddnub-nneɣ s tezmert n Ṛṛuḥ iqedsen iwakken a 
d-nlal d ijdiden; 6 Sidi Ṛebbi yeččuṛ-aɣ s Ṛṛuḥ iqedsen s Ɛisa Lmasiḥ 
amsellek-nneɣ,

Iɛebṛaniyen 2:4 Sidi Ṛebbi ibeggen-ed tidet n cchada-nsen s licaṛat d lbeṛhanat 
d watas n leɛgayeb akk-d tezmert n Ṛṛuḥ iqedsen, akken yella di lebɣi-ines.

Iɛebṛaniyen 10:15 Ula d Ṛṛuḥ iqedsen ibeggen-it-id imi gura di tira iqedsen:
1 But   rus 1:2 Akken i t-iqsed Baba Ṛebbi, tetwaxtaṛem si tazwara s tezmert n 

Ṛṛuḥ iqedsen iwakken at-tḍuɛem Ɛisa Lmasiḥ, a kkun-isfu s idammen-is 
yuzzlen. Ṛṛeḥma t-talwit a wen-d tettunefkent s tuget.

2 But   rus 1:21 axateṛ ulac ayen i d-xebbṛen s tmusni-nsen nutni, meɛna s 
tezmert n Ṛṛuḥ iqedsen i d-nnan imeslayen i d-ikkan s ɣuṛ Sidi Ṛebbi.

1 Yuḥenna 4:2 Atan wamek ara tɛeqlem ma yella yiwen yesɛa Ṛṛuḥ n Sidi 
Ṛebbi: kra n win ara icehden belli Ɛisa Lmasiḥ yusa-d ɣer ddunit s ssifa n 
wemdan, s ɣuṛ Sidi Ṛebbi i d-yusa.

1 Yuḥenna 5:7/8 Ṛṛuḥ iqedsen, aman d idammen, di tlata yid-sen beggnen-d 
tidet-agi.

Yuda 1:20 Ma d kunwi ay iḥbiben-iw, snernit liman-nwen yesfan, deɛɛut s 
tezmert n Ṛṛuḥ iqedsen.

Exodus 35:31 Ṛṛuḥ Ṛebbi, in wisdom, in understanding, and in knowledge, and 
in all manner of workmanship;

Numṛu 11:25 Ṛṛuḥ Ṛebbi on Moses put on 70 elders who prophesied.
Yub 33:4 The Ṛṛuḥ Ṛebbi made me, and the Breath of the Almighty gave me 

life.
Iceɛya 11:2 the Ṛṛuḥ Sidi shall rest upon Him, the Ṛṛuḥ of wisdom and 

understanding, the Ṛṛuḥ of counsel and might, the Ṛṛuḥ of knowledge and of 
the fear of Sidi;

Mika 3:8 I am full of power by the Ṛṛuḥ Sidi, and of judgment, and of might,
Zakarya 4:6 Not by might, nor by power, but by My Ṛṛuḥ, saith Sidi of hosts.

